
Ուսուցման   արդյունավետությունն     ապահովող    գլխավոր  և  առաջնային  պայմանը  

համարվում  է   դպրոցի  հիմնական  գործառույթներն  ամբողջացնող    եռամիասնության  

(ուսուցիչ-աշակերտ-ծնող)  ներդաշնակ  համագործակցությունը:  Այս  գործընթացում   կարևոր 

է  նաև   գնահատման նոր  համակարգը՝   որպես  ուսումնական  գործընթացում   քանակական  

և   որակակկան  տվյալների   նպատակային  հավաքում: Այն  պետք է օգտագործել  ոչ միայն  

որպես  ուսուցման  արդյունքների  ստուգման,  այլև  իբրև   ուսուցումը  բարելավելու   միջոց: 

Այժմ  մեր  երկիրը  գտնվում  է  կրթական  բարեփոխումների  մի  ժամանակաշրջանում ,  

երբ  գերխնդիր  է  դարձել  անձի  համակողմանի  կրթության  և  դաստիարակության  խնդիրը ,  

որի հիմնաքարը  դրվում է   դպրոցում ,  իսկ  կառուցողները  մենք ենք՝  ուսուցիչներս: 

Բարեփոխումներ,  որոնց  նպատակը  կրթության  կազմակերպումն  է  ժամանակներին  

համապատասխան:    Այդ  առումով  առաջնահերթ  կարևոր  խնդիր  է  կրթության  որակի  

արմատական  բարելավումը,  յուրաքանչյուր  սովորողի  ուսումնական  գործունեությունն 

ակտիվացնելու  և  շարունակաբար  զարգացնելու  անհրաժեշտությունը: 

Կիրթ  լինելու  և  կրթություն  ստանալու  ձգտումը  միշտ  առաջնային  ու  գերագույն  խնդիր  

է եղել  հայ  ժողովրդի  համար,  գրագետ  լինելու  սոցիալական  պահանջի  շնորհիվ  միշտ է  

մշակվել  և  գորխնական  կիրառություն են գտել  կրթության  կազմակերպման  տարբեր  ձևեր  

ու  հնարներ:   Դրանցից     պարզագույններն ընդունելի  են  եղել  միայն  տվյալ  

ժամանակահատվածում  , իսկ  որոշակի   արժեքներ   իրենց    կիրառելիությունը    պահպանել 

են նաև  հետագայում՝  դրանով  իսկ  ապահովելով    կրթության  և  մշակույթի  

շարունակությունը, սերունդների  հաղորդակցման  կապն   ու  զարգացումը:  Եվ  հենց  այդ  

շարունակականության շնորհիվ է ,   որ      մենք  ունենք  այն,   ինչ   ունենք:  

Որքան  էլ  կատարյալ  ու  անթերի  լինեն  ներդրվող  կրթական  ռազմավարությունները,  

չափորոշչային  պահանջները  ուսումնական  ծրագրերն ու   դասագրքերը,  դրանց  շունչ  ու  ոգի  

տվողը  դասվարն է, որը  նարև  միջնորդ  է  վերը թվարկվածների  ու  սովորողների   միջև: 

Հայաստանում  արդյունավետ  ուսուցում  կազմակերպող դպրոց  ստեղծելը  ժամանակի  

հիմնախնդիր  է դարձել, որի  համար  անհրաժեշտ է  հետևողական  և լուրջ  աշխատանքներ  

ծավալել  ուսման  որակի  բարձրացման  ուղղությամբ:  Այս  առումով  առավել  մեծ  

պատասխանատվություն  է կրում  տարրական դպրոցը,  քազի  այն  է  հանդիսանում  

կրթության  առաջին  աստիճանը: 

Առաջին անգամ  մուտք  գործելով դպրոց՝   երեխան  հայտնվում  է  իրեն  անծանոթ  

միջավայրում  և  նրա  համար  բացվում  է  հարաբերությունների  և  գիտելիքների  մի  նոր  

աշխարհ:  Որպիսի  ուսումնական  գործունեությունը  հանգի  ցանկալի  արդյունքի,  

անհրաժեշտ  է  դպրոցում  պայմաններ  ստեղծել  առաջին իսկ օրվանից  երեխայի  հարմարման  

համար:    

Տարրական  դպրոցի  հիմնական խնդիրը  երեխայի  ներուժի  բացահայտումն ու    

զարգացումն  է:   Ուստի  մենք  չպետք  է  մոռանանք, որ   յուրաքանչյուր  երեխա, անկախ  

տարիքից,  անհատականություն է,   և  պարտավոր  ենք    ուղղորդել  նրա  ուսումնառությունը՝  

ըստ  վերջինիս  ուժերի: 

Երեխան  տարրական  դպրոցում  յուրացնում  է  այնպիսի  կարողություններ  և  

հմտություններ  ,  որոնք  պետք են  գալու  ամբողջ  կյանքի  ընթացքում: 

Արդի  ժամանակաշրջանում   ուսումնադաստիարակչական   նպատակներն  ուղղված  են  

կրթելու   և  դաստիրակելու   այնպիսի  սերունդ,  որը ,  տիրապետելով  գիտելիքների  որոշակի  

պաշարների,  ունենալու  է  ազգային  նկարագիր,  կյանքում  ճիշտ  դրսևորվելու  

կարողություններ:   Հարկավոր  է   դպրոցում  համակարգված  աշխատանքներ  տանել՝  

ապահովելու    ուսման  նկատմամբ  հետաքրքրություն  և  պատասխանատվություն,  ինչն  էլ  

կնպաստի   ուսման  որակի   բարձրացմանը:    

Ուսման  որակի  բարձրացման  ուղղությամբ  տարվող  աշխատանքների  մեջ   կարևոր են  

այն  աշխատանքները,  որոնք  կարող  են  նպաստել  ուսաուցիչների  մանկավարժական  

որակների  բարձրացմանը:  Որքան  մեթոդապես  գիտակ  է ուսուցիչը,  այնքան  արդյունավետ  

է  դասը:    Կրթական  բարեփոխումների  իրականացման  հիմնական  շարժիչ  ուժը  ուսուցիչն  

է,  ում  մասնագիտական  գիտելիքներն  ու  հմտությունները  պիտի  լինեն  անթերի,  իսկ  

ուսուցման  մեթոդները՝  մատչելի  և  արդյունավետ,  խոսքը՝  հիմնավորված  և  համոզիչ: 

Հզոր է  այն ազգը, որն  ունի  լավագույն   ուսուցչություն:  Ծնողները  տալիս  են  երեխային 

մարմին, իսկ  ուսուցիչը՝   հոգի  ,  բարի կամք  և  մարդկային  բարձր  իդեալներ: 

Որակի  բարձրացումն  ապահովող  կարևորագույն  գործընթաց  է    դասի  

արդյունավետության   բարձրացում  տանող    համակարգված  և  նպատակաուղղված  

աշխատանքը:   

Չափազանց   կարևորելով  կրտսեր  դպրոցում  աշակերտների  տրաբանական  

մտածողությունը  զարգացնելու  խնդիրը՝   դասի  արդյունավետության   բարձրացման  

կարևորագույն  խնդիրներից  եմ  համարում   պրոբլեմային  ուսուցումը,  երբ  ուսուցիչը  ,  

օգտագործելով  աշակերտների  մտավոր  ներուժը,  նրաց  դրդում  է  մտածել  որոնողական  

աշխատանք   կատարել :   

Դասին  պրոբլեմային  իրավիճակ  ստեղծելով՝  տարբեր  հարցադրումներով  զարգացնում 

եմ  սովորողների  ակտիվ ,  ինքնուրույն  մտածողությունը:   Այս  նպատակով  շատ  հաճախ  

դասերն  անց եմ կացնում  համագործակցային  մեթոդով,  քանզի   շոշոփելի են 

համագործակցային աշխատանքի  մեծ  դերը  աշակերտի  ակտիվության,  

պատասխանատվության,  ոգևորության  բարձրացման  հարցում,  ինչն էլ  նպաստում է  դասի  

արդյունավետության  բարձրացմանը: 

Համագործակցային  դասի  ժամանակ  նույնիսկ  ամենաթույլ  աշակերտը  ցանկանում  է  իր  

ներդրումն  ունենալ  թիմի  հաջողության  համար:    Աշխատում են  միասին,  միասնաբար  ձեռք 

բերում     գիտելիքներ,    զարգացնում  կարողություններ     և     հմտություններ:    Յուրաքանչյուր  

համագործակցային     դաս       խանդավառություն    է     առաջացնում     դասարանում ,    քանզի  

աշակերտներն    իրենք   են  դառնում  դասի    տերը,  իսկ  ես  հանդես  եմ   գալիս   որպես  իրենց  

ուղղորդող և    խթանող: 

Դասի  արդյունավետության  բարձրացմանը  նպաստում  է  նար  դասի  ճաիշտ  

պլանավորումը:   Յուրաքանչյուր   դասի  օրվա  պլանի  կազմումը   անհրաժեշտություն  է  այն  

պատճառով,  որ  ուսուցիչը  զգա  դասից   դաս  ուսուցման  խնդիրների  շարունակական  կապը  

և  նրանց   համադրումը  դիդակտիկական  խնդիրների  հետ: 

Ուսուցչի   կազմած  օրվա   դասի   պլանը  նրա  ստեղծագործական  ոգու  

արտահայտությունը  պետք  է  լինի,   նրա  մանկավարժական  հայելին:   

Գիտակցելով  այս՝  յուրաքանչյուր   դաս  պլանավորում  եմ  այնպես,  որ  այն  օգնի  

աշակերտի  ինքնուրույն  գիտելիքներ  ձեռքբերել,  սովորեցնի  սովորել,  մտածել,  ինքնութույն  

եզրահանգումներ  կատարել,  ուսուցման  ընթացքում հիմնվել  ոչ թե  հիշողության,  այլ 

մտածողության  վրա:  

Աշխատում  եմ  առավելագույնս  ապահովել  դասի  ընթացքում  աշակերտների  ակտիվ  

ստեղծագործական  գործունեությունը: 

Դասի  արդյունավետ  պլանավորման  մեջ  կարևոր  եմ  համարում  նաև  աշակերտների  

ակտիվ  մասնակցությունն  ապահովող  մեթոդների  ընտրությունը: 

Մեթոդը   մանկավարժական  գործունեության  մի միջոց  է  հնար,  հիմնական  գործիք,  որով  

իրականացվում  է  ուսուցչի  և  աշակերտի  համագործակցությունը՝   ուղղված   ուսումնական   

նախանշված  արդյունքին: 

Գաղտնիք  չէ,  որ  ուսուցման  մեթոդն  իր  մեջ  ներառում  է  3  կարևոր  խնդիր՝  

➢ ինչ  սովորեցնել  (կրթության  բովանդակություն) 

➢ ինչու   և  ինչի  համար  սովորեցնել  (կրթության  նպատակներ) 

➢ ինչպես  սովորեցնել  (կրթության  մեթոդիկա) 

   Այս  ամենի  իրականացման  համար  դասապրոցեսում  կիրառում եմ  մեթոդներ,  

հնարներ,  ձևեր ,  որոնք  կապ  են  ստեղծում  ուսուցման  նպատակի  և  վերջնարդյունքի  միջև:  

Ինչպես  հայտնի  է,   ուսուցման  մեթոդները  բազմազան  ու  բազմաբովանդակ են,   սակայն  

միայն  դրանց    ճիշտ,  ժամանակին  և  տեղին  կիրառումն  է   ակտիվացնում  աշակերտին,  

բարձրացնում  նրա  հետաքրքրությունը  ուսուցանվող  նյութի  նկատմամբ  և  տալիս  

առավելագույն  արդյունք:  Կիրառվող  նոր  մեթոդների  և  հանրների   արդյունքում   

դասարանում  բոլոր  երեխաները  հավասարապես  ընդգրկվում  են  ուսումնական  

աշխատանքի  մեջ:   Դրանք  հետաքրքրաշարժ  են,  ակտիվացնում  են  երեխաների  ինքնուրույն  

գործելու   ունակությունը:   

Դասի  պլանավորման  վերջին  քայլը  գնահատման  խնդիրների  որոշումն  է: 

Գնահատականը   կարող   է  ամրապնդել  ուսումնառության  դրդապատճառները  կամ  

առաջացնել  անվստահությունը  և  անտարբերություն  ուսման  նկատմամբ:   Գիտակցելով,  որ  

գնահատումը  նպաստում  է  ուսման  արդյունավետությանը  ,  այն  կազմակերպում  եմ  

այնպես,  որ  յուրաքանչյուր  աշակերտ  զգա  իր  հաջողությունը:     Գնահատելիս  աշխատում  

եմ  լինել  օբյեկտիվ,  որպեսզի   այն  նպաստի   ուսուցիչ- աշակերտ  հարաբերությունների  

բարելավմանը,  աշակերտին  մղի  նոր  ջանքերի,  օգնի, որ  նա  ոգևորվի,  առաջ  գնա:   

Հակառակ  դեպքում  ուսուցիչը   կկորցնի  իր  հեղինակությունն ու  վստահությունը , իսկ  

աշակերտը  կհիասթափվի: 

Դասի  արդյունավետութունը    բարձրացնող  միջոցներից  մեկն  էլ  ուսուցման  պրոցեսում  

խաղերի  ճիշտ  օգտագործումն է :   

Խաղը  միջոց  է  նոր  գիտելիքների  ձեռքբերման  ճանապարհին,  այն  երեխաների  մտավոր  

ակտիվության   դաստիարակման    արժեքավոր   միջոց  է:  

Իմ  աշխատանքային  փորձից  համոզվել  եմ, որ, դասին  ուսուցողական  խաղեր  

ներմուծելով,  բարձրացնում եմ   հետաքրքրությունը ,  զարգացնում  ճանաչողությունը՝   

օգնելով  յուրացնել   ցանկացած  նյութ: 

Խաղերը  բազմազան  ու  բազմաբնույթ  են  և  ծառայում  են  տարբեր  նպատակներին՝  

յուրացնել  և  ամրապնդել  որևէ  քերականական  նյութ,  զարգացնել  աշակերտների  

տրամաբանությունը,  ձևավորել  և  զարգացնել  նրանց  արժեքային  համակարգը:  Երեխաները  

դրանից   ոգևորվում  և  աշխուժանում  են ,   ինչը  դրականորեն  է  անդրադառնում  ուսուցման  

որակի  վրա:  

  Երեխաների  հետաքրքրությունը  դասի  նկատմամբ  միշտ  բարձր  պահելու  նպատակով  

աշխատում եմ յուրաքանչյուր  դասի  նախապատրասվելիս  ստեղծագործական  վերաբերմունք     

ցուցաբերել:    Ինքնակատարելագործման,  մասնագիտական  գիտելիքների ու  

կարողությունների  հարստացման    նպատակով   հետևում   եմ  մասնագիտական  

գրականությանը ,  ուսումնասիրում եմ , ծանոթանում    մանկավարժական  առաջավոր  

փորձին: 

Ստորև  կներկայացնեմ  օրինակելի  դասի  նմուշ 

Առարկա 

 

Մայրենի  

Դասարան  և  

կիսամյակ 

4-րդ  դասարան,  1-ին  կիսամյակ  

Թեմայի  գլուխ  և  

թեմա 

Հայրենի  երկիր  

Էդմոնդո  դե  Ամիչիս  «Փոքրիկ  հայրենասերը» 

Օգտագործվող  

նյութեր 

Դասագիրք,  հայրենիքին նվիրված  առած,  ասացվածքներով  

պաստառներ, քերականական աշխատանքներով  քարտեր  

Ամբողջական  

պատկեր   և  դասի  

նպատակ 

Ուսումնական՝ 

❖ կսովորեն  համադրել  մայրենի  լեզվի  մասին ունեցած  

գիտելիքները  նոր  գիտելիքների  հետ 

❖ կհարստանա  աշակերտների  բառապաշարը 

❖ կկարողանա ճիշտ  և  գեղեցիկ  արտահայտել  մտքերը 

Զարգացնող՝ 

❖ կզարգանա ընթերցողական, ստեղծագործական 

կարողություններ 

❖ կզարգացնեն  թիմում  աշխատելու  կարողությունները 

 

Դաստիարակչական  կարողություններ՝   



10 
 

❖ կսովորեն  սիրել  և  գնահատել   հայրենիքը 

 

 

Վերջնարդյունքները  Դասի  արդյունքում  կհարստանա  աշակերտների  

բառապաշարը, 

 Կսովորեն  ճիշտ  և  գեղեցիկ  արտահայտվել, 

 Կսիրեն  և կգնահատեն  հայրենիքը: 

 

Դասի  ընթացքը   և  

օգտագործված  

մեթոդներ 

Դասը  կառուցված  է   համագործակցային  մեթոդով :  

Սկիզբ-  Իբրև  սկիզբ  աշակերտն  արտասանում  է  Ս.  Մուրադյանի  

«Յոթ   սրբություն»  բանաստեղծությունը: 

Այնուհետև  հարցադրումներով  դիմում  եմ  աշակերտներին: 

1. Ո՞վ  ենք  մենք 

2. Ո՞րն  է  մեր  հայրենիքը 

3. Ի՞նչ է  հայրենիքը  մեզ  համար 

4. Ինչպե՞ս  պետք  է  վերաբերվենք  հող-հայրենիին 

Բազմաթիվ  պատասխաներ  լսելուց  հետո  երեխաները  

ամբողջացնում են  միտքը: Այնուհետև  կառուցում ենք  «Պրիզմա»  

«հայրենասիրություն»  բառով,  ինչը  ավելի  է  ակտիվացնում  

աշակերտներին: Վերջում կազմում  են  նախադասություն    

«հայրենիք»    և    «հարենասիրություն»  բառերով: 

Ընթացք-  Սկսում ենք  կանգառներով  ընթերցանություն: 

Յուրաքանչյուր  աշակերտ  մեկնաբանում  է    իր կարդացած  

հատվածը՝ դեպքերին  տալով  սեփական  գնահատականը:   Այնուհետև  

հարցեր  եմ  բաժանում  խմբերին՝  գեղեցիկ  և  հիմնավորված  

պատասխանի  ակնկալիքով: 

1. Ո՞վ է   պատմվածքի  հերոսը,  ինչու  է  նա տխուր: 

2. Ի՞նչ  տեղի  ունեցավ: 

3. Ինչպե՞ս  արտահայտեց  տղան  իր  վերաբերմունքը հարենիքի 

նկատմամբ: 

4. Գնահատե՛ք  հերոսի  արարքը: 

5. Գրե՛ք  նամակ փոքրիկ   տղային: 

Խմբերն  աշխատում են  մեծ  ոգևորությամբ  և  

պատասխանատվությամբ :  Պատասխանները  հնչեցնելուց  հետո,  

յուրաքանչյուր  խումբ  մի ասույթ  է  ասում  հայրենիքի  և 

հայրենասիրության  մասին: 

Քերականական մաս-    Քանի  որ  լեզվական  նյութը  գոյականի  մասին  

է, այն կներկայացնենք  խաղ-առաջադրանքի  միջոցով:  

Աշակերտներին կառաջադրեմ  հանելուկ  գոյականի  մասին,  

այնուհետը  խմբերին  ծրարներ  կբաժանեմ ՝  յուրաքանչյուրի  մեջ  

մեկական քանդված  նախադասություն:  Աշակերտները  պետք  է  

հավաքեն  քանդված  նախադասությունը,   կարդան  և  գտնեն դրանում  

եղած  գոյականները՝  նշելով  քերականական  հատկանիշները:  

Առավել  արագ  ավարտող  խումբը  խրախուսվում է: 

Խաղն ակտիվացրել  էր  բոլորին: 

Ամփոփում-   Խմբերին  հանձրարում եմ  տալ  պատմվածքի  հիմնական  

գաղափարը,   ապա  «2  աստղիկ,  1  դրոշակ»  մեթոդի  օգնությամբ  

ամփոփում: 

➢ Այն դրվագը, որն  ամենաշատն  է ինձ  դուր եկել 

➢ Իմ կարծիքով ամենակարևոր  պահը 

➢ Մի ցանկություն  

Աշակերտները  մեծ  ոգևորությամբ  կատարում են առաջադրանքը, 

որից հետո  խմբերին հանձնարարում եմ գրել  «հնգյակ» «հայրենիք»   

բառով:  

 

 

Տերմիններ Աճպարարություն,  շոգենավ,  դեսպան,  արհամարհանք 

Տնային  առաջադրանք Վերարտադրել  բնագրի  բովանդակությունը, կազմել  

նախադասություններ  տրված  բառերով: 

Դասի ընթացքում աշակերտներն իրենց զգում էին պատմվածքի հերոս,,տալիս 

գնահատականներ, ակտիվորեն մասնակցում խմբային քննարկումներին։ Տրված 

առաջադրանքները մեծ աշխուժություն էին առաջացնում, ինչը նպաստում էր թեմայի առավել 

խորը յուրացմանը։ Փորձը ցույց է տալիս, որ նորագույն մեթոդներով նմանատիպ դասերն 

արդյունավետ են և ուսանելի։ 

Գնահատելիս հաշվի եմ առնում հավաքած խրախուսական միավորները և կատարում գնա 

հատում ։ 

                                                                 ԳԼՈՒԽ 3 

Դասի արդյունավետության բարձրացման ուղղությամբ տարվող  բազմաբնույթ 

աշխատանքները կարևոր խթան են հանդիսանում ուսման որակի բարձրացման 

գործում,սակայնայս խնդիրն իրագործելիս անրափ կարևոր եմ համարում ուսուցիչ- աշակերտ-

ընտանիք գործուն կապը։ 

։<<Հայրենասիրությունը ձևավորվում է ընտանիքում և զարգանում դպրոցում>>,-սա պետք է 

լինի նմանատիպ դասերի կարգախոսը։ 

Ինչպե՞ս և ինչո՞վ է կարևորվում ընտանիքի դերը կրթության որակի բարելավման 

գործում․արդյո՞ք ընտանիքը նույնպես այն շարժիչ ուժը չէ, որը կանգնած լինելով դպրոցի 

կողքին, համագործակցելով նրա հետ, ի զորու է ձևավորել հասարակությանը պիտանի 

քաղաքացի։ Այո՛, իսկապես պիտի սերտ լինի ընտանիքի և դպրոցի կապը։Երեխայի ուսման և 

դաստիարակության խնդիրների նկատմամբ նրանք պետք է ունենան միասնական մոտեցում։ 

Ուսուցիչների և ընտանիքի փոխներգործության բնույթը պայմանավորված է դպրոցի 

նկատմամբ ծնողների վերաբերմունքով, ինչպես նաև այն հանգամանքով, թե վերջիններս որտեղ 

են իրենց տեսնում դաստիարակության գործընթացում։ 

Երբ երեխան ունի կրթության առանձնահատուկ պայմանների կարիք,հասկանալի է, որ 

ծնողը շատ ավելի մասնակցության անհրաժեշտություն ու պատասխանատվություն ունի 

կրթության գործընթացում,քան այն ծնողները, ում երեխաները չունեն այդ կարիքը։Ծնողի 

մասնակցությունը երեխայի կրթության գործընթացում սկսվում է հենց իրենց ընտանիքից և 

հենց իրենց համայնքում ու դպրոցում։ Յուրաքանչյուր ծնող,անկախ իր երեխայիկրթության 

առանձնահատուկ պայմանների կարիքի աստիճանից,պետք է հավատա, որ կրթության 

դրական ազդեցությունն իր երեխայի պրոցեսում ոչնչով տարբեր չէ, քան մյուս երեխաների 

համար։    

Ծնողներն ու ընտանիքի անդամները երեխայի առաջին և ամենակարևոր ուսուցիչներն 

են։Ոչ մի հակասություն չիկարող լինել դպրոցի և ընտանիքի միջև, եթե ծնողներն ու ուսուցիչը 

հաջողությամբ համագործակցում են, ինչը աշակերտի կրթության վճռորոշ տարրն է։ Ծնողները 

իրենց երեխաների դաստիարակության և կրթելու գործում դառնում են ուսուցչի 

գործընկերները։ Ընտանիքում անընդհատ լսելով դպրոցի դրականկողմերի,նրա կարևորության 

և անհրաժեշտության մասին, երեխայի մեջ ձևավորվում և ամրակայվում է այն կարծիքը, 

որդպրոցը շատ լավն է, իրենք այնտեղ սովորելու են գրել, կարդալ, լսելու են հետաքրքիր 

նորություններ,ունենալու են նոր ընկերներ,մայրիկների չափ իրենց սիրող ուսուցիչներ։ 

այսինքն՝ ծնողը կարող է և պարտավոր է դպրոցական տարիքի հասած երեխայի մեջ սերմանել 

կիրթ լինելու սոցիալական նշանակության գիտակցությունը։ 

                                                         ԵԶՐԱԿԱՑՈՒԹՅՈՒՆ 

Կրթական բարեփոխումների փուլ թևակոխած մեր հանրապետությունն այսօր դեռևս շատ խնդիրներ և 

անելիքներ ունի կատարյալին հասնելու համար: Այսօր մեզ անհրաժեշտ է ունենալ կիրթ քաղաքացի, կայացած 

անհատ նաև ապագայի համար: Ուստի կրթությունը մշտապես մնալու է պետության հոգածության առարկա։ 

Պետք է ամրագրվի այնպիսի համակարգ, որտեղ կմիատեղվեն ու կմիասնանան ազգային կրթությունը և 

համամարդկային արժեքները։ Այդ ձուլումից կշահի թե՛ սովորողը, թե՛ անհատը, թե՛ քաղաքացին, թե՛ 

հասարակությունը և պետությունը: Գիտակցելով ուսման որակի ժամանակաշրջանում` ցանկանում եմ 

ամփոփելով ասել, որ որքան արդյունավետ է բարձրացման անհրաժեշտությունը արդի ուսուցումը 

դպրոցում,այնքան զարգացած է հասարակարգը՝ իր մտավոր զարգացած անհատներով, և այնքան կայուն ու 

հզոր է պետությունը: Իսկ այդպիսի դպրոց ունենալու կարևորագույն առաքելությունը մերն է` 

ուսուցիչներինս։ Լինենք որոնող, ձգտենք ունենալ առավելագույնը, աշխատենք առավելագույն 

նվիրումով,անմնացորդ՝ ստեղծելով հարուստ գիտելիքներով, զարգացած կարողություններով ու 

հմտություններով անհատներ, ովքեր կդառնան մեր երկիրը շենացնող և զարգացնող, կդառնան մեր ապագայի 

կերտողները 

                                                Օգտագործված գրականություն                                                       

1․ Ընտանիք և դպրոց գիտամեթոդական ամսագիր,Եր․2013                                                                 

2․Ներառական կրթություն,վերապատրաստման բովանդակային նյութեր,Եր․2016թ 

3Գյուլամիրյան Ջ․,<<Երկխոսություններ ծնողների հետ>> ,Երևան, Զանգակ-97                                    

4․ Գյուլամիրյան Ջ․<<Հայոց լեզվի տարրական ուսուցման մեթոդիկա>> Երևան, Զանգակ-97            

5․<<Մանկավարժական միտք >>հանդես 3-4,  2017թ            

6․Ս․ Խրիմյան, Ա․ Հովսեփյան,Մ․  Մելքոնյան,  Ն․ էլոյան  <<Դպրոցի ղեկավարում և 

կառավարում>>։Ձեռնարկ տնօրենների համար   2014թ              

7      Ժամանակակից մանկավարժական մոտեցումներ, 20-րդ դարի մանկավարժական 

տեսություններ, <<Ձեռնարկ մանկավարժների և ուսանողների համար>>, Երևան, <<Նոյյան 

տապան>>, 2005թ.-  

                                       

                                              

Սուխոմլինսկի Վ. Ս., <<Պավլիշի միջնակարգ դպրոցը>>, Երևան, <<Լույս>>, 1984թ 


